
Annotatsiya. Ushbu maqolada ta’lim muassasalarida ta’lim sifatini oshirish, vaqtdan samarali
foydalanish, o‘quvchi-talabalarni zamonaviy hayotga tayyorlash maqgsadida bo‘lajak o‘qituvchilarning
elektron ta’lim resurslaridan foydalanish tushunchalari keltirilgan. Shuningdek, bo‘lajak informatika
va axborot texnologiyalari fanlari o‘qituvchilarning elektron ta’lim resurslaridan foydalanib dars
jarayonlarini tashkil etishlari natijadorligi haqida so‘z yuritilgan.

Abstract. This article presents the concepts of using electronic educational resources of future
teachers in order to improve the quality of education in educational institutions, use time effectively,
and prepare students for modern life. It was also discussed about the effectiveness of teachers of future
informatics and information technologies in organizing lesson processes using electronic educational
resources.

AOcTpakTHbI. B gaHHOI cTathe mpeacTaBieHbl KOHIEMIMNA HCIONb30BAHUS JIEKTPOHHBIX
00pa3oBaTENFHBIX PECYPCOB OYAYIIMMH YYHTENISIMHU B IENSAX IOBBIMICHHUS KadecTBa 0Opa3OBaHUS B
00pa30BaTEeNbHBIX YUPEXKICHHUSIX, 3P (HEKTUBHOTO HCTIOTB30BaHUSI BPEMEHU U TIOATOTOBKU yUaIIUXCs K
COBPEMEHHOM M3HU. Taxke 00Cy)/1anoch, HACKOIBKO 3P deKkTUBHO Oyayume yanTens HHHOPMATHKH
¥ WH(POPMAIMOHHBIX TEXHOJIOTHH OPraHU3yIOT YYeOHBIH MPOIECC C MUCIOIB30BAHUEM AIIEKTPOHHBIX
00pa3oBaTENLHBIX PECYPCOB.

KoueBble ci10Ba: nHGOPMAIIMOHHBIE TEXHOJIOTHH, 3JIEKTPOHHBIA 00pa30BaTeIbHbIA pecypc,
MH(pOpMaMOHHBI  00pa30BaTENBHBIN pecypc, KOMIIETEHTHOCTH LU(PPOBOTO 00pa30BaTEIHLHOTO

pecypca.

Zamonaviy jamiyat yangi avlod o‘qituvchisiga muhtoj. Yangi avlodni shakllantirishda asosiy
rol o‘qituvchiga beriladi. O‘qituvchilar nafaqat talabalar shaxsini to‘laqonli shakllantirish uchun
sharoit yaratishi, yosh avlodni zamonaviy hayot uchun tarbiyalashi, balki o‘zlari yuqori malakali
mutaxassis sifatida pedagogik mahoratga ega bo‘lishlari kerak. Ular — umuminsoniy qadriyatlarni
tashuvchilar, yosh avlodda axloq va insonparvarlikni shakllantirish omili hisoblanib, kelajak avlodni
madaniyatli muhitda yashash va o‘qish qobiliyatini tarbiyalashlari kerak va bugungi kunda muhim
bo‘lgan narsa axborot texnologiyalari imkoniyatlaridan o‘z maqgsadlarida foydalanish qobiliyatlarini
ham namoyon etishlari kerak. Tadqiqotlardan bilamizki, ta’lim muassasalarida ta’lim sifati unda
ishlaydigan o‘qituvchilar sifatidan yuqori bo‘lmaydi. Eng yaxshi o‘qituvchilar ishlaydigan
maktablarda maktab yuqori natijalarga erishishi va kasbiy tayyorgarligi past bo‘lgan va yoki faol

bo‘lmagan o‘qituvchilar ishlaydigan maktablarda maktab faoliyatining sifati qoniqarlimasligini
inobatga olsak, zamonaviy maktab o‘qituvchisi rolini oshirish zarurligini tushunib etishimiz mumkin.
Buning uchun ham davlat, ham jamoatchilik ko‘magiga muhtojligimiz bor.

O‘qituvchi har doim bir qadam oldinda yurishi, ta’lim va tarbiya bilan shug‘ullanishi, yaqin va
uzoq kelajakni ko‘ra olishi va aynan kelajak wuchun ishlashi kerak. Talabalarda asosiy
kompetensiyalarni shakllantirish uchun o‘qituvchilar o‘zlari ham bu kompetensiyalarni bilishlari va
ega bo‘lishlari, ushbu kompetensiyalarni shakllantirish mexanizmlari va shakllarini bilishlari kerak. Bu
vazifalar o‘qituvchi tayyorgarligiga yangi talablarni qo‘yadi. Tabiiyki, universitet va institutlarda
o‘qituvchilarni tayyorlashni sinchkovlik bilan ko‘rib chigmasdan va takomillashtirmasdan zamonaviy
jamiyatning sifat jihatidan yangi holatiga erishib bo‘lmaydi. Yangi qabul qgilingan xalqaro va milliy
darajadagi hujjatlar muammolar yechimini topish va zamonga mos pedagoglarni tayyorlash
vazifalarini 0z oldiga maqsad qilib qo‘ygan.

Zamonaviy fikrlash uslubiga ega bo‘lgan shaxs axborot-kommunikasiya texnologiyalaridan
foydalangan holda axborotni qabul qilish, qayta ishlash va undan foydalanish imkoniyatiga ega
bo‘lishi va ragamli resurslardan foydalanib axborot almasha olishi kerak. Yaqin yillargacha bo‘lajak
informatika o‘qituvchilarining elektron ta’lim resurslarini yaratishga tayyorlash masalalari
ko‘tarilmagan. Bo‘lajak informatika o‘qituvchilarining elektron ta’lim resurslarini alohida tadqiqot
yo‘nalishi sifatida yaratishga tayyorligini shakllantirish masalasi respublikamizda raqamli
texnologiyalar sohasidagi strategik yo‘nalishlar va turli xil faoliyat turlarida kompyuterlardan
foydalanish amaliyoti holatlari bilan belgilanadi. Ma’lumotlarning o‘sish tezligi ularni shaxs
tomonidan o‘zlashtirishning cheklangan imkoniyatlari bilan ziddiyatga keladi. Bugungi kunda inson
uchun muhim bo‘lgan bilimlar miqdori emas, balki magsadga muvofiq faoliyat uchun mo‘ljallangan
zarur bilimlardir. Bugungi kunda kerakli ma’lumotlarni tahlil qilish va tanlash qobiliyati inson uchun
muhimdir. Shu maqsadda ta’lim tizimiga “individual ta’lim traektoriyasi” tushunchasi kiritilgan, ya’ni,
talaba 0‘z ta’lim yo‘lini qurishi kerak. Talaba 0°‘z-0‘zini tarbiyalash va 0°z-o‘zini anglash qobiliyatini
maksimallashtirishi lozim. Shuning uchun ta’lim tizimida talabalarning ma’lumotni izlash, qayta
ishlash, idrok etish, tushunish va ulardan foydalanish qobiliyatlarini shakllantirish va rivojlantirish
muhimdir. Bu jarayonda axborot texnologiyalarining o‘rni beqiyosdir. Inson axborot texnologiyalariga
ega bo‘lishi kerak, bu o‘zgaruvchan dunyoda moslashish mexanizmlaridan biridir. Bugungi kunda
ta’lim jarayonini axborot texnologiyalaridan foydalanmasdan tasavvur qilib bo‘lmaydi, ular orasida
elektron ta’lim resurslari so‘nggi paytlarda muhim ahamiyat kasb etmoqda. Hozirgi kunda bo‘lajak
o‘qituvchilarni nafaqat elektron resurslardan foydalanishga tayyorlash, balki ta’lim jarayonida yaratish
va qo‘llash, umumta’lim maktablarida elektron ta’lim resurslarini joriy etish usullarini ishlab chiqish
zarurati mavjud. Bu muammoni bartaraf etishning dolzarbligi bo‘lajak informatika o‘qituvchilarini
elektron ta’lim resurslari yaratishga tayyorlash usullarini ishlab chiqishga turtki bo‘ldi.

“Elektron ta'lim resursi” tushunchasining ma’nosini tushunishdan oldin “resurs”
tushunchasining ma’nosini tahlil qilamiz. Resurs (fransuzcha “ressource” dan olingan) so‘ziga
yordamchi vosita, zaxira, manba, jarayonni amalga oshirish uchun imkoniyat, maqsadli
foydalaniladigan hamma narsa sifatida talqin qilinadi. Shuning uchun resursni vosita sifatida tushunish
mumkin. Informatikada resurs boshqa kompyuterdan masofadan turib kirish mumkin bo‘lgan
ma’lumot sifatida ham tavsiflanadi. Ta’limda ta’lim resursi atamasi ishlatiladi (o‘quv jarayonini
amalga oshirish vositasi yoki manbayi). Ta’lim resursining quyidagi turlari mavjud:

1. Axborot ta’lim resurslari — axborot tizimlarida alohida hujjatlar va hujjat massivlari bo‘lib,
ta’lim sohasida foydalanish uchun mo‘ljallangan. Ularga o‘quv-ma’lumotnoma materiallari bazalari,

bilim bazalari; masofaviy ta’lim texnologiyalari bilan ta’minlashning texnik va dasturiy vositalari
kiradi.

2. Elektron ta’lim resursi — elektron qurilmalar bilan ishlatiladigan o‘quv materiallari.

3. Ragamli ta’lim resursi — raqamli ravishda taqdim etilgan fotosuratlar, videokliplar, statik va
dinamik modellar, virtual reallik va interaktiv modellashtirish obyektlari, kartografik materiallar,
ovozli yozuvlar, ramziy obyektlar va biznes grafikasi, o‘quv jarayonini tashkil etish uchun zarur
bo‘lgan matnli hujjatlar va o‘quv jarayonini tashkillashtirish uchun kerak bo‘ladigan boshqa o‘quv
materiallari.

Elektron ta'lim resurslarini o‘quv jarayoniga joriy etish talabalar faolligining oshishi,
motivasiyaning kuchayishi va mavzuga qiziqishning ortishi bilan bog‘liq. Shu bilan birga, ta’lim
jarayoni to‘liq kompyuterlashtirilishi ham magsadga muvofiq bo‘ladi.

Elektron ta’lim resurslari, birinchi navbatda, o‘qituvchining sinfda vaqtini tejash,
o‘quvchilarning bilim olish motivasiyasini oshirish uchun kerak. Elektron ta’lim resursi audio va video
materiallardan foydalanadi, shuningdek, asosan o‘quv materiallarini virtual shaklda taqdim etishga
imkon beradigan multimedia texnologiyalaridan foydalanadi. Bo‘lajak informatika va axborot
texnologiyalari o‘qituvchilarning bunday ta’lim resurslaridan foydalanib dars jarayonlarini tashkil
etishi samarali natijalarga olib keladi.

